ԱՄՓՈՓԱԹԵՐԹ N 2
«ԷԿՈՊԱՐԵԿԱՅԻՆ ԾԱՌԱՅՈՒԹՅԱՆ ՕՊԵՐԱՏԻՎ ԳՈՐԾԱՌՈՒՅԹՆԵՐ ԻՐԱԿԱՆԱՑՆՈՂ ՍՏՈՐԱԲԱԺԱՆՄԱՆ ՊԱՇՏՈՆՆԵՐԻ ՀԱՄԱԼՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Ներքին գործերի նախարարություն
	13 մայիս 2024թ.

	
	Գրություն N 43/6/73056-24

	Ի պատասխան Ձեր 06.05.2024թ. թիվ 1/17.1/5180-2024 գրության՝ ՀՀ ներքին գործերի նախարարությունում ուսումնասիրվել է «Էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը սահմանելու մասին» ՀՀ կառավարության որոշման լրամշակված նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն։

	2. Վարչապետի աշխատակազմի քաղաքացիական ծառայության գրասենյակ
	17 մայիս 2024թ.

	
	Գրություն N /44.4/17511-2024

	Ի պատասխան Ձեր 2024 թվականի մայիսի 6-ի N 1/17.1/5180-2024 գրության՝ ներկայացնում եմ Վարչապետի աշխատակազմի քաղաքացիական ծառայության գրասենյակի կարծիքը «Էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը սահմանելու մասին» ՀՀ կառավարության որոշման նախագծի վերաբերյալ։
«Էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը սահմանելու մասին» կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1.	 Նախագիծն ընդհանուր առմամբ վերանայման կարիք ունի։ Նախագիծն անհրաժեշտ է դիտարկել «էկոպարեկային ծառայության մասին» օրենքի (այսուհետ՝ Օրենք) և էկոպարեկային ծառայությանն առնչվող այլ իրավական ակտերի նախագծերի համատեքստում՝ կարգավորումներում առկա  հակասություններից խուսափելու համար։ Միաժամանակ պետք է նշել, որ Նախագծով առաջարկվող կարգավորումներն ուղղակիորեն առնչվում են հանրային ծառայությանը, ուստի անհրաժեշտ է  Նախագծով առաջարկվող կարգավորումները դիտարկել հանրային ծառայության տրամաբանության շրջանակներում, ինչպես նաև Կառավարության 2021-2026 թվականների ծրագրի համատեքստում՝ ապահովելով միասնական հորիզոնական համակարգ աշխատանքի ընդունման հարաբերությունները կարգավորող օրենսդրության մասով։ 
2.	Նախագծի 6-րդ կետի համաձայն՝ մրցույթն անցկացվում է հարցազրույցի միջոցով։ Այս առումով հարկ է նկատի ունենալ, որ «Էկոպարեկային ծառայության պաշտոններ զբաղեցնելու մրցույթի անցկացման կարգը սահմանելու մասին» կառավարության որոշման նախագծով սահմանվում է մրցույթի անցկացման երեք փուլ՝ ֆիզիկական պատրաստվածության վիճակի ստուգում (միայն տվյալ պաշտոնի անձնագրով Օրենքով սահմանված կարգով և պայմաններում ֆիզիկական ուժ (հարկադրանք), հատուկ միջոցներ և հրազեն գործադրելու իրավասություն ունեցող պաշտոնների դեպքում), թեստավորում և հարցազրույց: Հաշվի առնելով օպերատիվ գործառույթներ իրականացնող ստորաբաժանման պաշտոններ զբաղեցնող անձանց գործառույթների առանձնահատկությունը՝ խնդրահարույց է պաշտոնների համալրումը իրականացնել միայն հարցազրույցի փուլով։
































3.	Նախագծի 9-րդ կետի համաձայն՝ հայտարարությունը հրապարակվում է մրցույթն անցկացնելուց ոչ ուշ, քան առնվազն 20 օրացուցային օր առաջ (...), մինչդեռ 17-րդ կետի համաձայն՝  մրցույթն անցկացվում է մրցույթի մասին հայտարարությունը հրապարակվելուց հետո առնվազն քսան օրացուցային օրվա ընթացքում։ 
Այս տեսանկյունից 9-րդ և 17-րդ  կետերով սահմանված դրույթները վերանայման կարիք ունեն։
4.	Նախագծի 11-րդ կետի 8-րդ և 9-րդ ենթակետերի համաձայն՝ հոգեբուժական և թմրաբանական բժշկական օգնություն և սպասարկում իրականացնող կազմակերպություններում հաշվառման վերաբերյալ և զենքի տիրապետումը խոչընդոտող հիվանդությունների և վիճակների բացակայության վերաբերյալ տեղեկանքները սահմանված են որպես մրցույթին մասնակցելու համար քաղաքացիների  կողմից պարտադիր ներկայացվող փաստաթղթեր:
Այս կապակցությամբ հարկ է նկատել, որ Նախագծի 10-րդ կետի 5-րդ ենթակետով սահմանված է մրցույթին մասնակցելու համար փաստաթղթեր ներկայացնելու վերջնաժամկետ՝ 5 աշխատանքային օր: Տվյալ դեպքում համապատասխան տեղեկանքները քաղաքացու համար ոչ միայն լրացուցիչ ֆինանսական պարտավորություն են առաջացնում, այլև գործնականում գրեթե անհնար են դարձնում  սահմանված ժամկետում նշված տեղեկանքների  ապահովումը, ինչը կարող է սահմանափակել հանրային ծառայության ընդունվելու քաղաքացու սահմանադրական իրավունքը:
Հաշվի առնելով վերոգրյալը՝ գտնում ենք, որ Նախագծի 11-րդ կետի 8-րդ և 9-րդ ենթակետերով առաջարկվող իրավական կարգավորումները ունեն վերանայման անհրաժեշտություն:




5.	Նախագծի 14-րդ կետի համաձայն՝ անձնակազմի կառավարման ստորաբաժանումն ամբողջականացված և (կամ) ձևական սխալները շտկված փաստաթղթերը ստանալուց հետո 1 աշխատանքային օրվա ընթացքում էլեկտրոնային եղանակով տեղեկացնում է քաղաքացուն դրանց ընդունման վերաբերյալ: Այս իրավակարգավորումից պարզ չէ, թե փաստաթղթերի «ընդունումը» ինչ իրավական կարգավիճակ է ենթադրում, արդյոք անձնակազմի կառավարման ստորաբաժանման կողմից տրվում է փաստաթղթերի ամբողջականության մասին եզրակացություն կամ կայացվում է քաղաքացուն հարցազրույցին թույլատրելու կամ չթույլատրելու մասին որոշում։











6.	Նախագծի 15-րդ կետում առաջարկում ենք կատարել լրացում և որպես մրցույթը չկայացած համարելու հիմք նախատեսել նաև այն դեպքերը, երբ դիմում ներկայացրած քաղաքացին չի բավարարում տվյալ պաշտոնի անձնագրով սահմանված պահանջները կամ դիմում ներկայացրած անձանցից ոչ մեկը չի ներկայանում կամ չի հաղթահարում մրցույթը, կամ հաղթահարելուց հետո պաշտոնի նշանակման համար դիմում չի ներկայացնում։ 



7.	Նախագծի 22-րդ կետի 1-5-րդ ենթակետերում սահմանվում է հարցատոմսում ընդգրկվող հարցերի քանակը՝ տոկոսային արտահայտությամբ, սակայն որևէ կարգավորում չկա, թե հարցատոմսը քանի հարցից է բաղկացած, հարցերի ինչ քանակի նկատմամբ է տոկոսային հարաբերակցությունը սահմանվում։ Միաժամանակ հարկ է նշել, որ հարցազրույցի փուլում շեշտը դրվել է իրավական գիտելիքների ստուգման  լայն շրջանակի վրա, ինչը ևս խնդրահարույց է։ Մասնավորապես, Նախագծի 22-րդ կետի 2-րդ ենթակետում սահմանվում է հարցատոմսի՝ Ծառայության վերաբերյալ օրենսդրության հարցերի քանակը, 3-րդ և 4-րդ ենթակետերում՝ անտառային և բնության հատուկ պահպանվող տարածքների օրենսդրության և համապատասխանաբար՝ օպերատիվ-հետախուզական գործունեության օրենսդրությունը կարգավորող ոլորտների վերաբերյալ հարցերի քանակը։ Օրենքի 2-րդ հոդվածի 1-ին մասի համաձայն՝ Ծառայության մասին օրենսդրությունը բաղկացած է Սահմանադրությունից, Հայաստանի Հանրապետության անտառային օրենսգրքից, Օրենքից, «Հանրային ծառայության մասին», «Քաղաքացիական ծառայության մասին», «Բնության հատուկ պահպանվող տարածքների մասին» օրենքներից, այլ օրենքներից ու իրավական ակտերից, Հայաստանի Հանրապետության միջազգային պայմանագրերից։ Համապատասխան ենթակետերով տրված ձևակերպումը իմպերատիվ է, քանի որ նշվում է «օրենսդրություն», այլ ոչ թե օրենսդրության բնագավառից կամ օրենսդրության շրջանակից, ինչը ենթադրում է, որ թվարկված բոլոր իրավական ակտերից հարցատոմսում հարցերի առկայությունը պարտադիր  է։ 
Հաշվի առնելով վերոգրյալը՝ գտնում ենք, որ Նախագծի 22-րդ կետով առաջարկվող իրավական կարգավորումները ունեն վերանայման անհրաժեշտություն։
8.	Միաժամանակ հարկ է նշել, որ Նախագծում չկան  իրավական կարգավորումներ հարցազրույցի փուլի ընթացքի արձանագրության, ձայնագրության կամ տեսաձայնագրության մասին, որոնք մրցույթի դատական կարգով բողոքարկման դեպքում էական ապացույցներ են համարվում կամ պարզ չէ, թե պաշտոնը թափուր մնալուց հետո մրցույթի հայտարարությունը ինչ ժամկետում է հրապարակվում։
	










1. Ընդունվել է։
Կատարվել են համապատասխան փոփոխություններ՝ հաշվի առնելով էկոպարեկային ծառայության առանձնահատկությունները և հետևողական լինելով հանրային ծառայության և աշխատանքի ընդունման հարաբերությունները կարգավորող օրենսդրության մասով միասնական հորիզոնական համակարգի ապահովման տրամաբանությանը։




2. Չի ընդունվել։
Էկոպարեկային ծառայության օպերատիվ գործառույթներ իրականացնող ստորաբաժանման կողմից իրականացվող աշխատանքի բնութով պայմանավորված՝ նշված ստորաբաժանման պաշտոններն ունեն հնարավորինս արագ համալրման անհրաժեշտություն։  Նշված ստորաբաժանման թափուր պաշտոնների համալրման համար  նախատեսվել է միայն մրցույթի հարցազրույցի փուլ։ Թեստավորման փուլ նախատեսելու դեպքում այդ պաշտոնների համալրման գործընթացը կարող է տևական ժամանակահատվածով երկարաձգվել՝ հատկապես, երբ մրցույթի մասնակիցները չեն հաղթահարում թեստավորման կամ հարցազրույցի փուլը և մրցույթի արդյունքում հաղթող թեկնածու չի ընտրվում։  Նշված ստորաբաժանման պաշտոնների համալրման համար նախապատվությունը տրվել է հարցազրույցի փուլին՝ հաշվի առնելով, որ թեստավորման փուլում ստուգվում են մասնակիցների մասնագիտական (օպերատիվ) գիտելիքները, մինչդեռ  հարցազրույցի փուլում հանձնաժողովը հնարավորություն ունի ստուգելու ոչ միայն մասնակիցների մասնագիտական գիտելիքները, այլև  այդ գիտելիքները գործնականում կիրառելու կարողությունները, մասնակիցների կոմպետենտությունը, ինչպես նաև անձնային որակները։ 
Նշված պաշտոնների համալրման առանձնահատկություններից մեկն էլ կայանում է նրանում, որ հարցազրույց անցկացնող հանձնաժողովը հնարավորություն ունի ընտրելու նշված ոլորտում աշխատանքային փորձ, ինչպես նաև ծառայողական բավարար չափով հմտություններ ունեցող քաղաքացիների՝ հիմք ընդունելով նշված կամ համանման ոլորտում քաղաքացու երկարամյա աշխատանքային գործունեությունը, ինքնակենսագրությունում արտացոլված տեղեկատվությունը, շնորհակալագրերը, արտահերթ կոչում շնորհելու, տարբեր տեսակի խրախուսանքների և ծառայողական բարձր հատկանիշների գնահատման նմանաբնույթ այլ հանգամանքներով և հիմնավորվում ներկայացված համապատասխան փաստաթղթերը։ 
Հիմք ընդունելով վերոգրյալը՝ գտնում ենք, որ թեստային առաջադրանքների միջոցով ստուգման անհրաժեշտությունը բացակայում է։
3. Ընդունվել է։
Նախագծի հավելվածի 17-րդ կետը հանվել է՝ հաշվի առնելով այն հանգամանքը, որ Նախագծի հավելվածի 10-րդ կետի 7-րդ ենթակետով սահմանված է, որ հայտարարությունը պարունակում է մրցույթի անցկացման ամսաթիվը, ժամը և վայրը։

4. Ընդունվել է։
Նախագծի հավելվածի 10-րդ կետի 5-րդ ենթակետում
նախատեսվել է, որ փաստաթղթերի ներկայացման վերջնաժամկետը մրցույթի մասին հայտարարության հրապարակմանը հաջորդող 7-րդ աշխատանքային օրն է։ 
Նշված տեղեկանքները համապատասխան կազմակերպություններից կարող է ստանալ միայն քաղաքացին իր անձի վերաբերյալ։ Տեղեկանքների ներկայացման պահանջը կարծում ենք չպետք է դիտարկել ֆինանսական բեռ ստեղծելու տեսանկյունից՝ հաշվի առնելով օպերատիվ գործառույթներ իրականացնող ստորաբաժանման լիազորությունները։     
Հոգեբուժական և թմրաբանական բժշկական օգնություն և սպասարկում իրականացնող կազմակերպություններում հաշվառման վերաբերյալ տեղեկանքը տրվում է 2-օրյա ժամկետում, իսկ զենքի տիրապետումը խոչընդոտող հիվանդությունների և վիճակների բացակայության վերաբերյալ տեղեկանքը տրամադրվում է ՀՀ առողջապահության նախարարի 2016 թվականի մարտի 1-ի N 07-Ն հրամանով հաստատված կարգով։ 
5. Ընդունվել է։
Նախագծի հավելվածում նախատեսվել է, որ անձնակազմի կառավարման ստորաբաժանումը փաստաթղթերի ներկայացման վերջնաժամկետին հաջորդող մեկ աշխատանքային օրվա ընթացքում ստուգում և եզրակացություն է կազմում մրցույթին մասնակցելու համար դիմած քաղաքացիների վերաբերյալ` Օրենքի 9-րդ հոդվածով նախատեսված պահանջների մասով (Ձև N 2-ը կցվում է)։ Քաղաքացուն մրցույթին մասնակցել թույլատրելու կամ չթույլատրելու մասին որոշումը կայացնում է Ծառայության պետը՝ եզրակացությունը անձնակազմի կառավարման ստորաբաժանումից ստանալուց հետո մեկ աշխատանքային օրվա ընթացքում։ Մրցույթին մասնակցել թույլատրելու կամ չթույլատրելու որոշման մասին անձնակազմի կառավարման ստորաբաժանումը այդ որոշումը կայացվելուց հետո երկու աշխատանքային օրվա ընթացքում տեղեկացնում է դիմող քաղաքացուն՝ մրցույթին մասնակցելու դիմումում նշված էլեկտրոնային փոստի միջոցով:
6. Ընդունվել է մասամբ։
Որպես մրցույթի չկայացման հիմք նախատեսվել է նաև այն դեպքը, երբ դիմում ներկայացրած անձինք չեն բավարարում տվյալ պաշտոնի անձնագրով սահմանված պահանջները կամ դիմում ներկայացրած անձանցից ոչ մեկը չի ներկայանում մրցույթին։ Առաջարկվող մյուս դեպքերում մրցույթը ըստ էության կայանում է, սակայն մրցույթի արդյունքում հաղթող ճանաչված մասնակից չի ընտրվում։
7. Ընդունվել է։
Նախագծի հավելվածում նախատեսվել է, որ Հանձնաժողովը, յուրաքանչյուր մասնակցի հետ մրցույթից առաջ, համակարգչում նախօրոք զետեղված հարցերից պատահական ընտրությամբ ընտրում է հարցեր և կազմում հարցատոմս հետևյալ չափաբաժիններով՝
1) Կոմպետենցիաներ՝ 20 տոկոս.
2) Ծառայության վերաբերյալ օրենսդրության բնագավառ՝ 30 տոկոս.
3) օպերատիվ-հետախուզական գործունեության վերաբերյալ օրենսդրության բնագավառ՝ 30 տոկոս․
4) անձնային որակների ստուգմանն ուղղված հարցեր՝ 20 տոկոս։ Հարցատոմսը կազմված է 10 հարցից, որը գեներացվում է 100 հարց պարունակող հարցաշարից։
8. Ընդունվել է։
Նախատեսվել է, որ մրցույթի ամբողջ ընթացքը ձայնագրվում է։
Նախատեսվել է, որ մրցույթը չկայացած համարելու պարագայում նոր մրցույթ հայտարարվում է մեկամսյա ժամկետում:

	3. Ազգային անվտանգության ծառայություն
	17 մայիս 2024թ.

	
	Գրություն N 11/759

	Ի պատասխան Ձեր 06.05.2024թ. N 1/17.1/5180-2024 գրության
«Էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը սահմանելու մասին» Կառավարության որոշման նախագծի վերաբերյալ առաջարկություններ չկան։
	Ընդունվել է ի գիտություն։

	4. Արդարադատության նախարարություն
	13 հունիս 2024թ.

	
	Գրություն /27.3/23165-2024

	Ի պատասխան Ձեր՝ 2024 թվականի մայիսի 22-ի թիվ 1/17.3/5787-2024 գրության՝ կից ներկայացվում է «Էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը սահմանելու մասին» Հայաստանի Հանրապետության կառավարության որոշման լրամշակված նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։
1. «էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը սահմանելու մասին» Հայաստանի Հանրապետության կառավարության որոշման լրամշակված նախագծի (այսուհետ՝ Նախագիծ) Հավելվածի 1-ին կետի «սահմանվում» բառն անհրաժեշտ է փոխարինել «կարգավորվում» բառով, իսկ «կարգն ու պայմանները» բառերը՝ փոխարինել «հետ կապված հարաբերությունները» բառերով:
2. Նախագծի Հավելվածի (այսուհետ՝ Հավելված) 3-րդ կետի համաձայն՝ մրցույթին կարող են մասնակցել հայերենին տիրապետող, 18 տարին լրացած, բարձրագույն կրթություն ունեցող Հայաստանի Հանրապետության քաղաքացիները։
Այս կապակցությամբ հարկ է անդրադառնալ «Էկոպարեկային ծառայության մասին» օրենքի 9-րդ հոդվածի 1-ին մասին, համաձայն որի՝ սույն օրենքով սահմանված կարգով Ծառայության պաշտոն զբաղեցնելու իրավունք ունեն Ծառայության տվյալ պաշտոնի անձնագրով ներկայացվող պահանջները բավարարող, հայերենին տիրապետող, 18 տարին լրացած Հայաստանի Հանրապետության քաղաքացիները, որոնք անցել են պարտադիր զինվորական ծառայություն (բացառությամբ իգական սեռի, ինչպես նաև այն քաղաքացիների, որոնք օրենքով նախատեսված կարգով և հիմքով ազատվել են պարտադիր զինվորական ծառայությունից):
Միաժամանակ, Նախագծի Հավելվածի 11-րդ կետով մրցույթին մասնակցելու համար ներկայացվող փաստաթղթերի ցանկում նախատեսված է ծառայության տվյալ պաշտոնի անձնագրով այդ պաշտոնը զբաղեցնելու համար մասնագիտական գիտելիքների (դիպլոմ(ներ), այլ ավարտական փաստաթղթեր) տիրապետման տեսանկյունից ներկայացվող պահանջների բավարարումը հավաստող փաստաթղթերը և զինգրքույկ կամ դրան փոխարինող ժամանակավոր և զորակոչային տեղամասին կցագրման վկայականը կամ համապատասխան տեղեկանքը:
Վերոգրյալը հաշվի առնելով՝ անհրաժեշտ է Հավելվածի 3-րդ կետը վերանայել:
3. Հավելվածի 4-րդ կետի «էկոպարեկային ծառայության մասին օրենքով»  բառերն անհրաժեշտ է փոխարինել ««Էկոպարեկային ծառայության մասին» օրենքով» բառերով: Միաժամանակ Հաշվի առնելով Հավելվածում հետագայում կիրառվող ձևակերպւմները՝ առաջարկում ենք «օրենքով» բառից հետո լրացնել «(այսուհետ՝ Օրենք)» բառերը:
4. Հավելվածի 9-րդ կետի համաձայն՝ հայտարարությունը հրապարակվում է մրցույթն անցկացնելուց ոչ ուշ, քան առնվազն 20 օրացուցային օր առաջ Ծառայության պաշտոնական ինտերնետային կայքէջում։
«Էկոպարեկային ծառայության մասին» օրենքի 2-րդ հոդվածի 1-ին մասի համաձայն՝ ծառայության մասին օրենսդրությունը բաղկացած է Սահմանադրությունից, Հայաստանի Հանրապետության անտառային օրենսգրքից, սույն օրենքից, «Հանրային ծառայության մասին», «Քաղաքացիական ծառայության մասին», «Բնության հատուկ պահպանվող տարածքների մասին» օրենքներից, այլ օրենքներից ու իրավական ակտերից, Հայաստանի Հանրապետության միջազգային պայմանագրերից:
«Քաղաքացիական ծառայության մասին» օրենքի 2-րդ հոդվածի 2-րդ մասի համաձայն՝ սույն հոդվածի 1-ին մասով նախատեսված մարմիններում պետական ծառայության հարաբերությունները կարգավորվում են սույն օրենքով, եթե այլ օրենքներով առանձնահատկություններ սահմանված չեն:
«Քաղաքացիական ծառայության մասին» օրենքի 10-րդ հոդվածի 3-րդ մասի համաձայն՝ մրցույթ անցկացնելու մասին հայտարարությունը մրցույթն անցկացնող համապատասխան մարմինը հրապարակում է մրցույթն անցկացնելուց ոչ ուշ, քան մեկ ամիս առաջ՝ մրցույթի նախապատրաստական աշխատանքներն իրականացնող մարմնի պաշտոնական կայքէջում, քաղաքացիական ծառայության գրասենյակի պաշտոնական կայքէջում և Հայաստանի Հանրապետության հրապարակային ծանուցումների պաշտոնական ինտերնետային կայքէջում: (…)
Վերոգրյալից ելնելով և հաշվի առնելով այն հանգամանքը, որ «Էկոպարեկային ծառայության մասին» օրենքով մրցույթ անցկացնելու մասին հայտարարության հրապարակման ժամկետներ նախատեսված չեն՝ առաջարկում ենք Հավելվածի 9-րդ կետում սահմանված ժամկետը վերանայել:
5. Հավելվածի 11-րդ կետի 1-ին ենթակետի «1-ը կցվում է» բառերն անհրաժեշտ է փոխարինել «1» թվով: Նույն դիտարկումը վերաբերում է Հավելվածի 14-րդ կետին:
6. Հավելվածի 11-րդ կետի 3-րդ ենթակետի «Օրենքի 9-րդ հոդվածի պահանջները բավարարելու նպատակով» բառերն առաջարկում ենք հանել:
7. Հավելվածի 12-րդ կետում կիրառվում է «փաստաթղթերի ցանկը», իսկ 13-րդ կետում՝ «փաստաթղթերը», 12-րդ կետում կիրառվում է «շտկելու», իսկ 13-րդ կետում «ուղղելու (շտկելու)» բառերը:
Սույն դեպքում, հաշվի առնելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է Հավելվածի 12-րդ և 13-րդ կետերում կիրառվող ձևակերպումները համապատասխանեցնել միմյանց:
8. Հավելվածի 16-րդ կետում անհրաժեշտ է հստակեցնել, եթե մրցույթին մասնակցելու համար ոչ մի դիմում չի ներկայացվել կամ դիմում ներկայացրած անձինք չեն բավարարում տվյալ պաշտոնի անձնագրով սահմանված պահանջները կամ դիմում ներկայացրած անձանցից ոչ մեկը չի ներկայանում մրցույթին, ապա ով է այդ մասին գրավոր տեղեկացնում Ծառայության պետին:





9. Հավելվածի 27-րդ կետի «Մրցույթը» բառն անհրաժեշտ է փոխարինել «Մրցույթի» բառով: 
10. Հավելվածի 45-րդ կետի համաձայն՝ մրցույթի հաղթող ճանաչված անձը պաշտոնում նշանակվելու նպատակով Ծառայության պետին է ներկայացնում դիմում, լրացված անձնական թերթիկ, ինքնակենսագրություն։
Սույն դեպքում,անհրաժեշտ է հստակեցնել, թե մրցույթի հաղթող ճանաչված անձը ինչ ժամկետում է համապատասխան դիմումը, լրացված անձնական թերթիկը և ինքնակենսագրությունը ներկայացնում Ծառայության պետին:


11. Հավելվածի Ձև 1-ի կից ներկայացվող փաստաթղթերի ցանկի 1-ին կետի «և/կամ» բառերն անհրաժեշտ է փոխարինել «կամ» բառով՝ նկատի ունենալով Հավելվածի 11-րդ կետի 5-րդ ենթակետը:
12. Հավելվածի Ձև 1-ի կից ներկայացվող փաստաթղթերի ցանկի 2-րդ կետի «2.» թվից հետո անհրաժեշտ է լրացնել  «անձնագիր ներկայացնելու պարագայում» բառերը՝ նկատի ունենալով Հավելվածի 11-րդ կետի 6-րդ ենթակետը:
13. Հավելվածի Ձև 1-ի կից ներկայացվող փաստաթղթերի ցանկի 3-րդ կետի «լուսապատճեն» բառից հետո անհրաժեշտ է լրացնել «կամ այլ ավարտական փաստաթղթեր» բառերը՝ նկատի ունենալով Հավելվածի 11-րդ կետի 2-րդ ենթակետը:
14. Հավելվածի Ձև 1-ի կից ներկայացվող փաստաթղթերի ցանկի 8-րդ կետի «այլ» բառն անհրաժեշտ է վերանայել, քանի որ Հավելվածի 11-րդ կետում սպառիչ թվարկված են այն, փաստաթղթերը, որոնք պետք է ներկայացվեն մրցույթին մասնակցելու համար: Բացի այդ, հարկ է նկատի ունենալ, որ Հավելվածի 11-րդ կետի 4-րդ ենթակետով նախատեսված է նաև մեկ լուսանկարի ներկայացման պահանջ, մինչդեռ Հավելվածի Ձև 1-ում նշվածի վերաբերյալ որևէ նշում չկա: 
	






1. Ընդունվել է։
Կատարվել են համապատասխան փոփոխություններ։




2. Ընդունվել է։
Կատարվել են համապատասխան փոփոխություններ։





















3. Ընդունվել է։
Կատարվել է համապատասխան փոփոխություն։



4. Ընդունվել է։
Կատարվել է համապատասխան փոփոխություն և լրացում։ Ինչպես նաև նախագծի հավելվածի 11-րդ կետի 5-րդ ենթակետում նախատեսվել է, որ փաստաթղթերի ներկայացման վերջնաժամկետը տվյալ մրցույթի մասին հայտարարության հրապարակմանը հաջորդող 10-րդ աշխատանքային օրն է 7-րդ աշխատանքային օրվա փոխարեն։ 




















5. Ընդունվել է։
Կատարվել են համապատասխան փոփոխություններ։

6. Ընդունվել է։
Կատարվել է համապատասխան փոփոխություն։
7. Ընդունվել է։
Կատարվել են համապատասխան փոփոխություններ։







8. Ընդունվել է։
Նախագծի հավելվածի 7-րդ կետի համաձայն՝ մրցույթի կազմակերպչական աշխատանքներն իրականացվում են Ծառայության անձնակազմի կառավարման ստորաբաժանման (այսուհետ՝ անձնակազմի կառավարման ստորաբաժանում) կողմից։ Նախագծի հավելվածի 16-րդ կետը (փոփոխված՝ 17-րդ կետ) «այդ մասին» բառերից առաջ լրացվել է «անձնակազմի կառավարման ստորաբաժանումը» բառերով, իսկ «պահվում» բառը փոխարինվել է «պահում» բառով։
9. Ընդունվել է։
Կատարվել է համապատասխան փոփոխություն։
10. Ընդունվել է։
Նախագծի հավելվածի 44-րդ կետը (փոփոխված՝ 45-րդ կետ) «եզրակացությունը» բառից առաջ լրացվել է «և սույն կարգի 45-րդ կետով սահմանված փաստաթղթերը» բառերով, իսկ 45-րդ կետը (փոփոխված՝ 46-րդ կետ) «նպատակով» բառից առաջ լրացվել է «մրցույթի հաղթող ճանաչվելուց հետո մեկ աշխատանքային օրվա ընթացքում» բառերով։
11. Ընդունվել է։
Կատարվել է համապատասխան փոփոխություն։

12. Ընդունվել է։
Կատարվել է համապատասխան լրացում։

13. Ընդունվել է։
Կատարվել է համապատասխան լրացում։


14. Ընդունվել է մասամբ։

